
Монгол Улсын Их Хурлын 2016 оны намрын ээлжит чуулганы 

Өргөдлийн байнгын хорооны 2017 оны 11 дүгээр сарын 03-ны 

өдөр /Баасан гараг/-ийн хуралдааны 

гар тэмдэглэл


Өргөдлийн байнгын хорооны дарга Д.Сарангэрэл ирц, хэлэлцэх асуудлын дарааллыг танилцуулж, хуралдааныг нээв. Байнгын хорооны гишүүдийн дотроос насаар хамгийн ахмад гишүүн, Улсын Их Хурлын гишүүн М.Билэгт хуралдааныг даргалав.

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан  16 цаг 57 минутад Төрийн ордны “В” танхимд эхлэв. 

Чөлөөтэй: Г.Мөнхцэцэг, Д.Мурат, Б.Пүрэвдорж, Г.Солтан;

Тасалсан: Н.Амарзаяа, Ё.Баатарбилэг, Ц.Гарамжав, Д.Дамба-Очир, Б.Энх-Амгалан;


Нэг. Байнгын хорооны дарга томилох тухай 

Хуралдаанд Өргөдлийн байнгын хорооны ажлын албаны ахлах зөвлөх  Х.Энэбиш, зөвлөх Д.Нарантуяа, референт Л.Баярсайхан нар байлцав. 

Улсын Их Хурлын гишүүн Д.Тогтохсүрэн Өргөдлийн байнгын хорооны даргад Улсын Их Хурлын гишүүн М.Оюунчимэгийг нэр дэвшүүлэх тухай санал гаргав. 


Саналтай холбогдуулан Улсын Их Хурлын гишүүдээс асуулт, санал гараагүй болно.

М.Билэгт: - Өргөдлийн байнгын хорооны даргаар Улсын Их Хурлын гишүүн М.Оюунчимэгийг нэр дэвшүүлэх саналыг дэмжье гэсэн санал хураалт явуулъя.


Зөвшөөрсөн:

10

Татгалзсан:


  0


Бүгд:



10
100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Сарангэрэл Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 4 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 17 цаг 02 минутад өндөрлөв.

Тэмдэглэлтэй танилцсан: 

ХУРАЛДААН ДАРГАЛАГЧ, 

УЛСЫН ИХ ХУРЛЫН ГИШҮҮН



М.БИЛЭГТ

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын 2017 оны намрын ээлжит чуулганы 

11 дүгээр сарын 03-ны өдөр /Баасан гараг/-ийн Өргөдлийн байнгын хорооны  хуралдааны дэлгэрэнгүй тэмдэглэл


Д.Сарангэрэл: -Байнгын хорооны хуралдаанаар Өргөдлийн байнгын хорооны даргад нэр дэвшүүлэх асуудлыг хэлэлцэнэ. Байнгын хорооны ахмад гишүүнээр хуралдааныг удирдуулдаг журамтай учраас Улсын Их Хурлын гишүүн Өргөдлийн байнгын хорооны гишүүн эрхэмсэг хатагтай М.Билэгтийг хурал удирдахыг урьж байна. 


 М.Билэгт: -Эрхэм гишүүдийн энэ өдрийн амрыг айлтгая. өргөдлийн байнгын хорооны дарга Улсын Их Хурлын гишүүн Д.Сарангэрэл маань Монгол Улсын Засгийн газрын гишүүн Эрүүл мэндийн сайд болсонд баяр хүргэж ажлын амжилт хүсье. 

Өргөдлийн байнгын хорооны хуралдаанаар өнөөдөр Улсын Их Хурлын Өргөдлийн байнгын хорооны даргад нэр дэвшүүлэх тухай асуудлыг хэлэлцэнэ. Хэлэлцэх асуудал дээр өөр саналтай гишүүн байна уу. Тэгвэл өөр саналтай гишүүн байхгүй учраас хэлэлцэх асуудалдаа оръё. 

Улсын Их Хурлын Өргөдлийн байнгын хорооны даргад нэр дэвшүүлэх гишүүн байвал саналаа хэлье. 

Улсын Их Хурлын гишүүн Д.Тогтохсүрэн. 

Д.Тогтохсүрэн: -Байнгын хорооны гишүүдийнхээ өдрийн амгаланг айлтгая. Өргөдлийн байнгын хорооны даргад Мөнхөөгийн Оюунчимэгийн нэрийг дэвшүүлж байна. 

М.Оюунчимэг бол ОХУ-ын Ленинградын Их Сургуулийг Олон улсын сэтгүүлч мэргэжлээр төгссөн. Мөн АНУ-ын клоридогийн их сургуулийг эдийн засгийн сэтгүүл зүйн чиглэлээр магистрын зэрэг хамгаалсан ийм хүн. Олон жил хэвлэл мэдээллийн байгууллагад ялангуяа манай олон нийтийн тлевиз, Засгийн газрын хэвлэл мэдээллийн албаны даргаар ажиллаж байсан ийм хүн байгаа. Өргөдлийн байнгын хорооны нэг онцлог бий л дээ. Өргөдлийн байнгын хороо бол нийгэмд тулгамдсан асуудлуудыг аль болохоор шийдвэрлэх ийм гол үүргийг гүйцэтгэдэг ийм Байнгын хороо. Иргэд тулгамдсан асуудлаараа болохгүй байгаа асуудлаа, шийдэж чадахгүй байгаа асуудлаараа асуудал тавьдаг. Тийм учраас бол Өргөдлийн байнгын хороо бол онцлог ажилтай ийм Байнгын хороо байгаа. Тийм учраас бол би Өргөдлийн байнгын хороонд байхдаа М.Оюунчимэг гишүүнийг хэвлэл мэдээллийн салбарт их олон жил ажилласан туршлагатай хүн учраас нийгмийн тулгамдсан асуудлаа олж харах түүнийг шийдвэрлэх чиглэлд нь бол амжилт гаргаж ажиллаж чадна гэж бодож байгаа. 

Тийм учраас М.Оюунчимэг гишүүний нэрийг дэвшүүлж байна. Манай Байнгын хорооны гишүүд та бүгдийг дэмжиж өгөхийг хүсье. 
Баярлалаа. 

М.Билэгт: -Өөр нэр дэвшүүлэх хүн байна уу. Оюунчимэг гишүүнийг нэр дэвшүүлсэн байна. Нэр дэвшигчээс асуулт асуух гишүүн байна уу? Алга байна. 

Үг хэлэх гишүүн байна уу? Алга байна. 

Байнгын хорооны гишүүд Улсын Их Хурлын гишүүн М.Оюунчимэгийг Өргөдлийн байнгын хорооны даргад нэр дэвшүүлэхийг дэмжье гэсэн томьёоллоор санал хураалт явуулъя. Өргөдлийн байнгын хорооны хуралдаанд оролцсон гишүүдийн 100 хувийн саналаар М.Оюунчимэг гишүүн Өргөдлийн байнгын хорооны даргад дэмжигдлээ. 
М.Оюунчимэг гишүүнд баяр хүргэе. 

Байнгын хорооны санал, дүгнэлтийг Улсын Их Хурлын гишүүн Засгийн газрын гишүүн Эрүүл мэндийн сайд Д.Сарангэрэл гишүүн танилцуулна. 

Байнгын хорооны даргыг сонгох тухай Улсын Их Хурлын тогтоолын төслийг чуулганы нэгдсэн хуралдаанд Төрийн байгуулалтын байнгын хорооноос оруулж хэлэлцүүлнэ. 

Өргөдлийн байнгын хорооны даргад нэр дэвшүүлэх тухай асуудлыг хэлэлцэж дууссан тул Байнгын хорооны хуралдаан хаасныг мэдэгдье. Баярлалаа, та бүхэнд.

ДУУНЫ БИЧЛЭГЭЭС 


БУУЛГАСАН                                               П.МЯДАГМАА
2

